
KELAB 1MALAYSIA (PERLIS) ONLINE: SELANGKAH KE UNIVERSITI: Usaha untuk meningkatkan 

kesedaran dalam kalangan para pelajar terutama pelajar tingkatan 6 tentang peluang menjejaki 

menara gading telah digalas oleh Kelab 1Malaysia (Perlis) Universiti Utara Malaysia (UUM). 40 orang 

mahasiswa telah terlibat untuk menganjurkan program Selangkah ke Universiti yang melibatkan 130 

pelajar dan 20 guru di Sekolah Menengah Kebangsaan Tengku Suleiman, Beseri, Perlis. Program ini 

mendapat sambutan yang memberangsangkan oleh para peserta. 

 

Nilai jasmani dan rohani ditekankan kepada para peserta untuk membentuk jati diri yang mantap serta 

mampu menghadapi cabaran mendatang. Selain itu, turut diselitkan sesi senaman ringan untuk 

meningkatkan kecerdasan dan tumpuan dalam kalangan peserta. Perkongsian pengalaman tentang 

perjalanan sebagai seorang mahasiswa turut disertakan untuk meningkatkan motivasi ke menara 

gading.  

 

Nurul Izzati bt Ghazali, pengarah program merakamkan ucapan terima kasih atas kerjasama yang 

diberikan oleh pihak sekolah iaitu pengetua, Encik Ayub bin Ahmad dan para guru yang membantu 

secara langsung dalam menjayakan program ini. Majlis penutup program ini disempurnakan oleh 

pengetua dan wakil UUM. Pihak sekolah berbesar hati atas penganjuran program ini dan mengalu-

alukan mahasiswa untuk padang berbakti kepada masyarakat sekitar.  

